
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

-----------2011 թվականի N     - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ   ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

    «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

      1. <<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության պետական բյուջեի կատարումն ապահովող միջոցառումների մասին>>  N 1748-Ն որոշման NN 5, 10 և 11 հավելվածներում կատարել փոփոխություն` համաձայն NN 1, 2, 3, 4, 5 և 6 հավելվածների: 
2. Հայաստանի Հանրապետության Տավուշի մարզի Վազաշեն գյուղի սողանքային գոտուց առաջնահերթ վերաբնակեցման ենթակա Դերենիկ Ստեփանյանի բնակելի տան բնակիչների  բնակարանային խնդիների լուծման համար Հայաստանի Հանրապետության Տավուշի մարզպետարանին 2011 թվականին հատկացնել 5,456.3 հազար դրամ՝ Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ կապիտալ դրամաշնորներ>> հոդվածով): 
3. Սահմանել, որ
1) Դերենիկ Ստեփանյանի ընտանիքի բնակարանային խնդիրը լուծվում է անհատույց պետական ֆինանսական աջակցության /այսուհետ` աջակցություն/ տրամադրման միջոցով` շուկայից պատրաստի բնակելի տուն (բնակարան) ձեռք բերելու համար.
2) սույն որոշմամբ ամրագրված աջակցության չափից ցածր արժողությամբ բնակելի տան (բնակարանի) ձեռքբերման դեպքում արժեքների տարբերությունը մնում է աջակցություն ստացող անձի տրամադրության տակ, իսկ ավելի բարձրի դեպքում` արժեքների տարբերությունը լրացվում է աջակցություն ստացողի սեփական միջոցների հաշվին. 
3)  բնակեցումից ազատված բնակելի տունը ենթակա է քանդման` սեփականատիրոջ միջոցներով` աջակցության միջոցով բնակելի տան (բնակարանի) ձեռքբերումից հետո ոչ ուշ, քան մեկամսյա ժամկետում.
4) աջակցության տրամադրման պայմանների կատարման և տրամադրվող գումարի նպատակային օգտագործման նկատմամբ կողմերի պարտավորություններն ու իրավունքները, ինչպես նաև սույն որոշման 3-րդ կետի 1-ին, 2-րդ, 3-րդ և 5-րդ ենթակետերով նախատեսված պայմանները սահմանվում են Հայաստանի Հանրապետության Տավուշի մարզպետի և աջակցություն ստացող քաղաքացու միջև կնքված` Հայաստանի Հանրապետության օրենսդրությամբ սահմանված կարգով աջակցություն ստանալու մասին պայմանագրով.
5) աջակցության միջոցով բնակելի տան (բնակարանի) ձեռքբերման ժամկետը սահմանվում է Հայաստանի Հանրապետության Տավուշի մարզպետի և աջակցություն ստացող քաղաքացու միջև աջակցության տրամադրման մասին պայմանագրի կնքման օրվանից 3 ամիս, բայց ոչ ուշ 2011թվականի դեկտեմբերի 20-ը: 
4. Հայաստանի Հանրապետության Տավուշի մարզպետին`
1)  աջակցությունը տրամադրել Հայաստանի Հանրապետության կառավարության 2002 թվականի մայիսի 30-ի «Ռմբակոծությունների և ռազմական գործողությունների հետևանքով անօթևան մնացած քաղաքացիներին վնասի փոխհատուցման` բնակարանային խնդիրների առաջնահերթ լուծման մասին» N 845-Ն որոշման 1-ին կետով հաստատված կարգով սահմանված ընթացակարգին համապատասխան.
2) սողանքաին գոտում բնակեցումից ազատված բնակելի տան քանդումից և սահմանված կարգով աջակցությամբ ձեռք բերված բնակելի տան /բնակարանի/ գույքային իրավունքների պետական գրանցումից հետո քանդված տանը կից տնամերձ հողամասը փոխադրել պետական սեփականության պահուստային հողերի կատեգորիա: 
5. Առաջարկել Հայաստանի Հանրապետության Տավուշի մարզի Վազաշենի համայնքի ղեկավարին` սույն որոշումով կատարված փոփոխությունները ներառել Վազաշենի համայնքի ընթացիկ հողային հաշվեկշռում: 
 6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Զեկուցող՝ Վաչե Տերտերյան

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.Իրավական ակտի անհրաժեշտությունը (նպատակը)
<<Հայաստանի Հանրապետության 2011թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի  N 1748-Ն որոշման մեջ փոփոխություն և լրացում կատարելու և Հայաստանի Հանրապետության Տավուշի մարզպետարանին գումար հատկացնելու մասին>> Հայաստանի Հանրապետության կառավարության որոշման նախագիծը մշակվել է ի կատարումն Հայաստանի Հանրապետության փոխվարչապետ, տարածքային կառավարման նախարարի մոտ  կայացած 2010 թվականի փետրվարի 26-ի խորհրդակցության N26-02  արձանագրության 1.4 և մարտի 31-ի խորհրդակցության N31-31 արձանագրության 2 կետերի, ինչպես նաև 2011թ. մարտի 3-ի և օգոստոսի 8-ի NN01/15/1338-11, 01/15/5164-11 գրություններով տրված հանձնարարականների` ՀՀ Տավուշի մարզի Վազաշեն համայնքում սողանքային առավել վտանգավոր գոտում գտնվող  բնակելի տների բնակիչների բնակարանային խնդիրները լուծելու նպատակով:  
1.1	Կարգավորման հարաբերությունների ներկա վիճակը և առկա խնդիրները.
ՀՀ Տավուշի մարզի Վազաշեն գյուղի սողանքային գոտում գտնվող և <<Հայսեյսմիշին ԿՊ ԳՀԻ>> ԲԲԸ կողմից ուսումնասիրված 7 բնակելի տների բնակիչների վերաբնակեցումը սկսվել է 2010 թվականին՝ Այգեհովիտ-Վազաշեն-Պառավաքար-Այգեպար հանրապետական նշանակության ավտոմայրուղու 11-րդ կմ-ի սողանքի կտրուկ ակտիվացման և դարավանդի հսկայածավալ փլուզումների հետևանքների վերացմանն ուղղված միջոցառումների շրջանակներում: 
Արդյունքում, մարզպետարանի կողմից առաջնահերթության կարգով ներկայացված 4 բնակելի տների բնակիչներից 3-ի անվտանգությունը ապահովելու նպատակով, նրանց վերաբնակեցման խնդիրը կարգավորվել է ՀՀ կառավարության 2010 թվականի ապրիլի 29-ի N 461-Ն որոշմամբ, որի համաձայն հարցը լուծվել է ՀՀ 2010 թվականի պետական բյուջեով Հայաստանի Հանրապետության կառավարության պահուստային ֆոնդով նախատեսված գումարների հաշվին: 
Նշված որոշման համաձայն նախատեսվել էր Վազաշեն գյուղի սողանքային գոտում գտնվող բնակելի տների բնակիչների վերաբնակեցումը իրականացնել նախատեսված գումարների չափով ֆինանսական աջակցության տրամադրման միջոցով՝ շուկայից բնակելի տուն (բնակարան) ձեռք բերելու համար: Ծրագրին մասնակցելու ցանկություն են հայտնել 3 ընտանիքներ, որոնք ձեռք են բերել բնակելի տներ:
Կարևորելով Վազաշեն գյուղի ակտիվ սողանքային գոտում գտնվող բնակելի տների բնակիչների անվտանգության ապահովման խնդիրը և սողանքային երևույթների ակտիվացման հետևանքով խնդրո առարկա  դարձած  ու առաջնահերթության կարգով ներկայացված վերը նշված 4 ընտանիքներից աջակցություն չստացած 1 ընտանիքի /Դերենիկ Ստեփանյան/ բնակելի տան բնակիչների վերաբնակեցման հարցը, ներկայումս այն կրկին ուսումնասիրվել է ՀՀ քաղաքաշինության, տրանսպորտի և կապի ու արտակարգ իրավիճակների նախարարությունների համապատասխան մասնագետների կողմից: ՈՒսումնասիրությունների արդյունքում նախարարությունների կողմից տրվել է միանշանակ եզրակացություն` բնակչի ընտանիքի անհապաղ տարահանման համար:    Վերաբնակեցման ենթակա բնակելի տան սեփականատերերին տրամադրվող աջակցության չափը հաշվարկվել է` նշված բնակելի տանը բնակվող անձանց թվաքանակով:
	1.2 Առկա խնդիրների առաջարկվող լուծումները. 
Որոշման նախագծով առաջարկվում է ՀՀ Տավուշի մարզի Վազաշեն համայնքի առավել վտանգավոր գոտում հայտնված  բնակելի տան բնակիչների բնակարանային խնդիրը լուծել շուկայից պատրաստի բնակելի տուն (բնակարան) ձեռք բերելու տարբերակով` Հայաստանի Հանրապետության 2011 թվականի պետական բյուջեի  բյուջետային ծախսերի տնտեսագիտական դասակարգման <<Շենքերի և շինությունների կապիտալ վերանորոգում>> հոդվածով` Հայաստանի Հանրապետության Տավուշի մարզպետարանին նախատեսված հատկացումների հաշվին: Պարտադիր պայման է սողանքային գոտում գտնվող բնակեցումից ազատված բնակելի տան քանդումը և սահմանված կարգով աջակցությամբ ձեռք բերված բնակելի տան /բնակարանի/ գույքային իրավունքների պետական գրանցումից հետո քանդված տանը կից տնամերձ հողամասի փոխադրումը պետական սեփականության պահուստային հողերի կատեգորիա:  
Ընտանիքի համար նախատեսված գումարի չափը հաշվարկվել է ելնելով՝ ՀՀ Տավուշի մարզի բնակավայրերում 2011թ. 2-րդ եռամսյակի դրությամբ անհատական բնակելի տների  առուվաճառքի գների և առաջարկվող գների վերլուծության արդյունքում ընդհանուր մակերեսի 1քառ.մ համար ձևավորված շուկայական միջին գնից /72.75 հազ.դրամ/ և ՀՀ կառավարության 2005թ. փետրվարի 24-ի թիվ 309-Ն որոշման 1-ին կետով հաստատված կարգի 9-րդ կետի 2-րդ պարբերությամբ և 9’ կետով սահմանված նորմերով ընտանիքի 6 անդամի համար նախատեսվող 4 սենյականոց բնակարանի 75քառ.մ մակերեսի չափից: Ընտանիքի անդամներ են` Դերենիկ Ստեփանյանը, նրա կինը, տղան, հարսը և 2 թոռնուհիները:        
 Աջակցությունը տրամադրվում է Հայաստանի Հանրապետության կառավարության 2002 թվականի մայիսի 30-ի <<Ռմբակոծությունների և ռազմական գործողությունների հետևանքով անօթևան մնացած քաղաքացիների վնասի փոխատուցման` բնակարանային խնդիրների առաջնահերթ լուծման մասին>> N 845-Ն որոշման 1-ին կետով հաստատված կարգով սահմանված ընթացակարգին համապատասխան:

2. Կարգավորման առարկան`  
ՀՀ Տավուշի մարզի Վազաշեն համայնքի առավել վտանգավոր սողանքային գոտում գտնվող 1 բնակելի տան բնակիչների վերաբնակեցման հետ կապված հարցերի կարգավորումն է:

3. Իրավական ակտի կիրառման դեպքում ակնկալվող արդյունքը.
Իրավական ակտի կիրառման արդյունքում ակնկալվում է ՀՀ Տավուշի մարզի Վազաշեն համայնքի սողանքային գոտու առավել վտանգավոր հատվածում գտնվող 1 բնակելի տան բնակիչների վերաբնակեցմամբ լուծել նրանց անվտանգության խնդիրը: 

<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի  N 1748-Ն որոշման մեջ փոփոխություն ու լրացում կատարելու և Հայաստանի Հանրապետության Տավուշի մարզպետարանին գումար հատկացնելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

